
Trais yn erbyn menywod, cam-drin domestig a thrais rhywiol: Adroddiad
cynnydd ar gyfer y cyfnod 1 Ebrill 2017 i 31 Mawrth 2018.

Dan adran 12 Deddf Trais yn erbyn Menywod, Cam-drin Domestig a Thrais Rhywiol
(Cymru) 2015 (‘y Ddeddf’), rhaid i Weinidogion Cymru, ar gyfer pob blwyddyn
ariannol, gyhoeddi adroddiad sy’n mynd i’r afael &'r isod:

v'y cynnydd a wnaed o ran cyflawni’r amcanion yn y strategaeth genedlaethol
ar drais yn erbyn menywod, cam-drin domestig a thrais rhywiol (2016-2021);

v' y cynnydd a wnaed tuag at gyflawni diben Deddf Trais yn erbyn Menywod,
Cam-drin Domestig a Thrais Rhywiol (Cymru) 2015 yng Nghymru (gan
gyfeirio at y dangosyddion cenedlaethol)

v rhagfynegiadau o dueddiadau tebygol yn y dyfodol ac unrhyw ddata
dadansoddol eraill (os yw'n cael ei gyhoeddi yn ystod y cyfnod o 12 mis sy’n
dechrau a dyddiad etholiad cyffredinol)

Mae’r adroddiad hwn yn cwmpasu’r cyfnod rhwng Ebrill 2017 a Mawrth 2018. Gan
nad yw’r adroddiad hwn yn cael ei gyhoeddi o fewn 12 mis i etholiadau diwethaf y
Cynulliad, nid yw’'n cynnwys rhagfynegiadau o dueddiadau tebygol ar gyfer 2018-
2019. Nid yw gwaith a wnaed wedi Mawrth 2018 wedi ei gynnwys.

Sylwer

Mae’r Ddeddf yn ei gwneud hi'n ofynnol i adrodd ar gynnydd a wnaed tuag at
gyflawni diben Deddf Trais yn erbyn Menywod, Cam-drin Domestig a Thrais Rhywiol
(Cymru) 2015 yng Nghymru gan gyfeirio at y dangosyddion cenedlaethol. Nid yw'r
dangosyddion cenedlaethol wedi’u cyflwyno eto felly darparwyd amlinelliad o’r
cynnydd ar sail amcanion y Strategaeth Genedlaethol ar Drais yn erbyn Menywod,
Cam-drin Domestig a Thrais Rhywiol (2016 — 2021).

Bydd y Cynghorwyr Cenedlaethol ar Drais yn erbyn Menywod, mathau eraill o Drais
ar sail Rhywedd, Cam-drin Domestig a Thrais Rhywiol yn datblygu’r Dangosyddion
Cenedlaethol a disgwyliwn iddynt gael eu cyhoeddi yn 2018.

Mae’r Ddeddf yn ei gwneud hi’n ofynnol hefyd i’r adroddiad hwn esbonio unrhyw
ddiwygiadau i’'r strategaeth. Ni chafwyd unrhyw ddiwygiadau.



Amcan 1: Cynyddu ymwybyddiaeth a herio agweddau ynghylch trais yn erbyn
menywod, cam-drin domestig a thrais rhywiol ar draws poblogaeth Cymru.

Datblygwyd y gwaith ar yr amcan hwn trwy gyfrwng sawl llif gwaith sy’n ategu ei
gilydd. Mae’r gwaith i ddatblygu Fframwaith Cenedlaethol Ymgysylltu & Goroeswyr
wedi creu cysylltiadau llawer cryfach & dioddefwyr camdriniaeth, a hynny, yn ei dro,
wedi creu perthynas waith & goroeswyr a grwpiau goroeswyr sydd wedi gwella
creadigrwydd ac ansawdd y gwaith polisi a gyflwynwyd eleni. Mae goroeswyr
camdriniaeth wedi cael dylanwad mawr ar y ffordd o fynd ati i greu ymgyrchoedd a
deunydd cyfathrebu ac mae’r gwaith hwn wedi’i ddatblygu mewn partneriaeth a
rhanddeiliaid arbenigol.

Cyflawniadau allweddol

Ym Mehefin 2017, cyhoeddodd Llywodraeth Cymru “Gwybodaeth a Chanllawiau ar
Gam-drin Domestig: Diogelu Pobl Hyn yng Nghymru”. Créwyd y canllawiau hyn
mewn partneriaeth & Chomisiynydd Pobl Hyn Cymru. Mae’n galluogi gweithwyr
proffesiynol o fewn gwasanaethau cyhoeddus Cymru i weithio’n fwy effeithiol & phobl
hyn sy’n wynebu cam-drin domestig neu sydd wedi ei wynebu yn y gorffennol.

Ym Medi 2017 cychwynnwyd ymgynghori’n uniongyrchol & goroeswyr trais yn erbyn
menywod, cam-drin domestig a thrais rhywiol er mwyn datblygu cynigion ar gyfer
Fframwaith Cenedlaethol Ymgysylltu & Goroeswyr. Ymgysylltwyd & phedwar grwp ar
ddeg o oroeswyr, gan gynnwys trigain o bobl oedd a phrofiad o fyw drwy
gamdriniaeth. Ym mis Mawrth 2018 lansiwyd papur ac ynddo ddewisiadau ar gyfer
Fframwaith Cenedlaethol Ymgysylltu & Goroeswyr, ynghyd ag arolwg ar-lein. Roedd
yr opsiynau hyn yn seiliedig ar yr ymgynghoriad & goroeswyr. Daw’r arolwg i ben ym
mis Mai 2018.

Yn lonawr 2018 lansiodd Llywodraeth Cymru DYMA FI: ymgyrch i herio stereoteipiau
ar sail rhywedd. Mae ymgyrch DYMA FI yn herio stereoteipiau rhywedd mewn ffordd
gadarnhaol ac yn annog sgyrsiau am rywedd ac anghydraddoldeb rhywedd fel achos
a chanlyniad trais yn erbyn menywod, cam-drin domestig a thrais rhywiol.

Pwyslais ar Gyfathrebu
Ymgyrch DYMA FI

Ym Mawrth 2017 bu i Lywodraeth Cymru gynnull griwp cyntaf Cyfathrebu ar Drais yn
erbyn Menywod, Cam-drin Domestig a Thrais Rhywiol Llywodraeth Cymru, a oedd
yn cynnwys arbenigwyr ar y pwnc, pobl oedd a phrofiad o fyw drwyddo a’r rhai sydd
a chyfrifoldeb am gyfathrebu ym mhob rhan o wasanaeth cyhoeddus Cymru.
Cynlluniodd y grwp ‘fframwaith Cyfathrebu ar Drais yn erbyn Menywod, Cam-drin
Domestig a Thrais Rhywiol’ a dechrau’r paratoadau ar gyfer lansio dwy ymgyrch
newydd. Cafodd goroeswyr trais yn erbyn menywod, cam-drin domestig a thrais
rhywiol eu cynnwys ar bob cam, gan gynorthwyo & manyleb y cynllun a dewis
asiantaeth gyfathrebu i gyflawni briff yr ymgyrch.

Yn lonawr 2018 lansiwyd ymgyrch DYMA Fl, &'r nod o herio stereoteipiau rhywedd
mewn ffordd gadarnhaol, ysgogi sgyrsiau am rywedd ac annog pobl i ‘fyw heb ofn’
cyfyngiadau rhywedd a normau rhywedd.

Roedd yr ymgyrch yn cynnwys hysbyseb deledu a radio, hysbysebu mewn
archfarchnadoedd a gweithgarwch ar y cyfryngau cymdeithasol. Anogwyd y rhai a
welai’r ymgyrch i ymuno &’r sgwrs gan ddefnyddio #dymafi.

Ystod yr ymgyrch

Cafwyd cynnydd o 6,042% yn y defnydd o wefan Byw Heb Ofn
2 filiwn o argraffiadau drwy gyfrwng hysbysebion teledu

Bron i 5 miliwn o argraffiadau drwy gyfrwng hysbysebion radio

Cynnydd o 43% yn nifer y rhai sy’n hoffi'r dudalen ar Facebook
117 o ddilynwyr newydd ar Twitter.

Bu i'r ymgyrch DYMA FI ddenu nifer sylweddol o ddilynwyr a defnyddwyr newydd i’r
wefan Byw Heb Ofn, ac ysgogi trafodaeth fywiog ar-lein ac adborth cadarnhaol:

“An inspiring campaign, one of the best I've ever seen in Wales. So important to
make the link between VAW and gender norms”.

“So proud to be part of this campaign to challenge harmful gender stereotypes”.

“Brilliant campaign from @WelshGovernment. Always 1 step ahead #VAWG
#domesticabuse #GenderEquality #thisisme”.

Bydd ymgyrch “Paid cadw’n dawel” Llywodraeth Cymru yn cael ei lansio ar 25 Ebrill
gan ddefnyddio’r hashnod #cymruynerbyntrais. Bydd yr ymgyrch hon yn rhannu
geiriau goroeswyr trais yn erbyn menywod, cam-drin domestig a thrais rhywiol trwy
gyfrwng ffilm, radio a gweithgarwch ar y cyfryngau cymdeithasol.

Y camau nesaf

Bydd gwaith ymgyrchu newydd ychwanegol sy’'n adeiladu ar sail #dymafi a’r
ymgyrch “Paid cadw’n dawel” yn cael ei lansio yn 2018-2019.

Amcan 2: Gwell ymwybyddiaeth ymhlith plant a phobl ifanc o bwysigrwydd
perthnasoedd diogel, cyfartal ac iach a’r ffaith fod ymddygiad camdriniol yn
anghywir bob amser.

Mae’r amcan hwn yn rhoi pwyslais mawr ar addysgu plant a phobl ifanc. Fodd
bynnag, ymdriniwyd ag ef hefyd trwy gyfrwng yr ymgyrch DYMA FI, sydd wedi taro
tant & phlant a phobl ifanc, a fydd yn gynulleidfa allweddol ar gyfer yr ymgyrch hon
wrth iddi symud ymlaen.


https://twitter.com/WelshGovernment
https://twitter.com/hashtag/VAWG?src=hash
https://twitter.com/hashtag/domesticabuse?src=hash
https://twitter.com/hashtag/GenderEquality?src=hash
https://twitter.com/hashtag/thisisme?src=hash

Cyflawniadau allweddol

Ym mis Mehefin 2017 cyhoeddodd Estyn “Adolygiad o addysg perthnasoedd iach”.
Roedd yr adroddiad hwn yn gwerthuso ansawdd y ddarpariaeth ar gyfer addysg
perthnasoedd iach mewn ysgolion yng Nghymru. Nododd strategaethau i
gynorthwyo ysgolion i wella’r ddarpariaeth a’r deilliannau i ddisgyblion. Cyhoeddodd
Llywodraeth Cymru ei ‘[H]ymateb i adroddiad thematig Estyn: Adolygiad o addysg
perthnasoedd iach’ ym mis Tachwedd 2017.

Ym mis lonawr 2018 cyhoeddwyd adroddiad yn amlinellu argymhellion y Panel
Arbenigol ar Addysg Rhyw a Pherthnasoedd (a gafodd ei gynnull gan Lywodraeth
Cymru ym mis Mawrth 2017). Mae’r adroddiad yn gwneud 11 o argymhellion sy’n
canolbwyntio ar statws Addysg Rhyw a Pherthnasoedd yn y cwricwlwm, dysgu
proffesiynol ac argaeledd cymorth ac adnoddau. Bydd Ysgrifennydd y Cabinet dros
Addysg yn ymateb i'r argymhellion yng ngwanwyn 2018.

Amcan 3: Mwy o ffocws ar ddwyn cyflawnwyr i gyfrif, a darparu cyfleoedd
iddynt newid eu hymddygiad gyda phwyslais ar ddiogelwch y dioddefwr.

Mae’r amcan hwn yn cael ei ddatblygu mewn cydweithrediad agos & Gwasanaeth
Carchardai a Phrawf ei Mawrhydi. Mae hyn wedi galluogi mabwysiadu agwedd
arbenigol, ystyriol tuag at y maes polisi arbenigol hwn, sy’n integreiddio & gwaith
ehangach o fewn y System Cyfiawnder Troseddol.

Cyflawniadau allweddol

Ym mis lonawr 2018, dewiswyd rhanbarth Gwent yn rhanbarth braenaru Trais yn
erbyn Menywod, Cam-drin Domestig a Thrais Rhywiol, gan gynghori ar fapio
gwasanaethau cyflawnwyr yn effeithiol trwy gyfrwng cyflwyniadau, arolygon a
chyfarfodydd. Cyhoeddir adroddiad ag argymhellion yn ddiweddarach yn 2018.

Ym mis lonawr 2018, cymeradwyodd Bwrdd Rheoli Integredig Troseddwyr Cymru y
Ddogfen Cychwyn Prosiect ar gyfer llif gwaith Trais yn erbyn Menywod, Cam-drin
Domestig a Thrais Rhywiol ‘Fframwaith i gefnogi newid positif ar gyfer y rheini sydd
mewn risg o droseddu yng Nghymru’ 2018-2023. Bydd digwyddiad lansio ar gyfer y
Fframwaith yn cael ei drefnu ar gyfer Ebrill 2018.

Pwyslais ar bolisi cyflawnwyr

Ym mis Mehefin 2017, ymunodd Seicolegydd Fforensig, Dr Cerys Miles, a
Llywodraeth Cymru ar drefniant gweithio ar y cyd & Gwasanaeth Carchardai a
Phrawf ei Mawrhydi er mwyn datblygu gwaith ar bolisi cyflawnwyr. Mae’r gwaith hyd
yma wedi canolbwyntio i raddau helaeth ar baratoi ar gyfer lansiad ‘Fframwaith i
gefnogi newid positif ar gyfer y rheini sydd mewn risg o droseddu yng Nghymru’
2018-2023, sy’'n cefnogi blaenoriaethau Bwrdd Cyfiawnder Troseddol Cymru Gyfan,
gan gynnwys trais yn erbyn menywod, cam-drin domestig a thrais rhywiol. Cafodd
nodau ac amcanion llif gwaith trais yn erbyn menywod, cam-drin domestig a thrais

rhywiol y fframwaith eu hamlinellu mewn Dogfen Cychwyn Prosiect a’'u cadarnhau
gan Fwrdd Rheoli Integredig Troseddwyr Cymru.

Mae rhwydwaith gwasanaethau cyflawnwyr wedi’i sefydlu a digwyddiadau ‘rhannu
arferion’ rheolaidd wedi’u trefnu ar gyfer y flwyddyn sydd i ddod. Rhoddwyd cyngor
ar wasanaethau cyflawnwyr trais yn erbyn menywod, cam-drin domestig a thrais
rhywiol sydd ar gael ar hyn o bryd a’r rhai y gellid eu darparu, megis WISDOM a
Drive, ac mae Adolygiad Cyflym o’r Dystiolaeth ynghylch gwasanaethau cyflawnwyr
yn cael ei gynnal ar hyn o bryd ar y cyd a Phrifysgol Fetropolitan Caerdydd. Yn
ogystal, rydym yn gweithio gyda rhanddeiliaid ledled Cymru, gan gynnwys
Comisiynwyr Heddlu a Throseddu, i ddatblygu dulliau atal ac ymyrraeth gynnar sy’n
seiliedig ar dystiolaeth.

Mae gwaith ar y gweill hefyd i ddatblygu llwybrau comisiynu ar gyfer gwasanaethau
effeithiol i gyflawnwyr. Cynhaliwyd ymarfer mapio gwasanaethau cyflawnwyr yng
Ngwent, gan nodi’r gwasanaethau sydd ar gael ar hyn o bryd a gwneud argymhellion
i gefnogi datblygiad parhaus gwasanaethau effeithiol ac effeithlon sy’n ymdrin a risg,
angen ac ymatebedd.

Y camau nesaf

Bydd grwp gorchwyl a gorffen yn datblygu safonau y cytunir arnynt ar gyfer
gwasanaethau cyflawnwyr trais yn erbyn menywod, cam-drin domestig a thrais
rhywiol yng Nghymru er mwyn ategu’r gwaith a wnaed hyd yma ar gomisiynu ac
ategu fframweithiau cyflawnwyr sy’n bodoli eisoes.

Bydd dogfen ganllaw ar gyfer gwasanaethau cyhoeddus sy’n dod i gysylitiad a
chyflawnwyr trais yn erbyn menywod, cam-drin domestig a thrais rhywiol yn cael ei
chwblhau a’i rhannu. Bydd hon yn cynorthwyo gwasanaethau i ganfod cyflawnwyr
a'u cyfeirio at wasanaethau arbenigol ar y cyfle cynharaf posibl.

Amcan 4: Rhoi blaenoriaeth i ymyrryd yn gynnar ac atal

Mae Llywodraeth Cymru yn gweithio i drawsnewid ymateb y gwasanaeth cyhoeddus
i drais yn erbyn menywod, cam-drin domestig a thrais rhywiol. Mae “Gofyn a
Gweithredu” yn bolisi a rhaglen hyfforddi sy’n cynyddu lefel sgiliau gweithwyr
gwasanaeth cyhoeddus allweddol fel y gallant gynnal ymchwil wedi’i thargedu i
ganfod camdriniaeth. Wrth wneud hyn, ein nod yw creu llu o Iwybrau newydd y gall
dioddefwyr camdriniaeth eu defnyddio i ddatgelu eu profiad a chael y cymorth sydd
ei angen arnynt. Drwy flaenoriaethu’r broses hon o ymchwil wedi’i thargedu o fewn
awdurdodau lleol a byrddau iechyd, rydym hefyd yn ymateb i dystiolaeth sy’n
awgrymu bod gan y gwasanaethau hyn fynediad i griwp o gleientiaid nad ydynt, yn
draddodiadol, yn adrodd wrth y System Cyfiawnder Troseddol, sy’n wynebu llu o
beryglon ac sydd mewn sefylifa addas i dderbyn ymyrraeth gynnar.

Cyflawniadau allweddol



Cyhoeddwyd dau ddarn o ganllawiau drafft gweithredol ar “Ofyn a Gweithredu” ym
mis Tachwedd 2017: ‘Gweithredu “Gofyn a Gweithredu”: Canllawiau i arweinwyr,
cydgysyllitwyr a rheolwyr mewn awdurdodau perthnasol’ a ‘Darparu “Gofyn a
Gweithredu”: rol yr ymarferydd rheng flaen’.

Ym mis Medi 2017, cychwynnodd cam 2 y broses o gyflwyno “Gofyn a Gweithredu”
yn genedlaethol. Mae pum rhanbarth neu sefydliad yn cynnal hyfforddiant “Gofyn a
Gweithredu” erbyn hyn, gan gynnwys rhanbarth Gwent, rhanbarth Cwm Taf, Bwrdd
lechyd Abertawe Bro Morgannwg, pob un o wasanaethau Tan ac Achub Cymru ac
Ymddiriedolaeth Gwasanaethau Ambiwlans Cymru.

Mae’r gwaith cynllunio ar gyfer cam 3 wedi cychwyn hefyd a bydd sawl rhanbarth
newydd yn ymuno &’r rhaglen yn 2018-2019.

Amcan 5: Hyfforddi gweithwyr proffesiynol perthnasol i ddarparu ymatebion
effeithiol, amserol a phriodol i ddioddefwyr a goroeswyr.

Cyhoeddwyd y ‘Fframwaith Hyfforddi Cenedlaethol ar drais yn erbyn menywod, cam-
drin domestig a thrais rhywiol: Canllawiau statudol, dan adran 15 o Ddeddf Trais yn
erbyn Menywod, Cam-drin Domestig a Thrais Rhywiol (Cymru) 2015 ac adran 60 o
Ddeddf Llywodraeth Cymru 2006’ yn 2015. Mae’n amlinellu disgwyliadau
uchelgeisiol a chlir ar gyfer safonau, canlyniadau a chynnwys hyfforddiant ar drais yn
erbyn menywod, cam-drin domestig a thrais rhywiol.

Am y tro cyntaf yng Nghymru, o ganlyniad i’r Fframwaith, rhaid i'r awdurdodau
perthnasol sicrhau bod yr holl staff yn cael eu hyfforddi i adnabod trais yn erbyn
menywod, cam-drin domestig a thrais rhywiol.

Cyflawniadau allweddol

Ym mis Ebrill 2017, yn unol &’r ‘Fframwaith Hyfforddi Cenedlaethol ar drais yn erbyn
menywod, cam-drin domestig a thrais rhywiol: Canllawiau statudol, dan adran 15 o
Ddeddf Trais yn erbyn Menywod, Cam-drin Domestig a Thrais Rhywiol (Cymru)
2015 ac adran 60 o Ddeddf Llywodraeth Cymru 2006’, cyflwynodd yr holl
awdurdodau perthnasol gynlluniau hyfforddi pum mlynedd yn dangos sut y byddent
yn mynd i’r afael & gofynion y Fframwaith Hyfforddi Cenedlaethol ar drais yn erbyn
menywod, cam-drin domestig a thrais rhywiol.

Ym mis Chwefror 2018, comisiynwyd yr adroddiadau blynyddol cyntaf sy’n ofynnol
dan y Fframwaith Hyfforddi Cenedlaethol ar drais yn erbyn menywod, cam-drin
domestig a thrais rhywiol. Disgwylir i’r rhain gael eu cyflwyno ym mis Mai 2018.

Dengys data a gasglwyd gan Learning@Wales (y platfform sy’n lletya’r rhaglen e-
ddysgu) ac a ddarparwyd yn uniongyrchol gan yr awdurdodau perthnasol fod yr e-
ddysgu ar drais yn erbyn menywod, cam-drin domestig a thrais rhywiol (neu’r hyn
sy’n cyfateb) wedi’'i gwblhau gan 127,103 o weithwyr yng Nghymru.



Pwyslais ar y Fframwaith Hyfforddi Cenedlaethol ar drais yn erbyn menywod,
cam-drin domestig a thrais rhywiol — e-ddysgu Llywodraeth Cymru ar drais yn
erbyn menywod, cam-drin domestig a thrais rhywiol

Bu i’r Fframwaith Hyfforddi Cenedlaethol amlinellu, amy tro cyntaf, y safonau
hyfforddiant gofynnol ar drais yn erbyn menywod, cam-drin domestig a thrais rhywiol
ar gyfer yr awdurdodau perthnasol a enwir yn Neddf Trais yn erbyn Menywod, Cam-
drin Domestig a Thrais Rhywiol (Cymru) 2015. Ers hynny, mae cyflwyno’r
Fframwaith wedi bod yn rhan greiddiol o waith gwasanaeth cyhoeddus Cymru.

Mae Grwp 1y Fframwaith Hyfforddi Cenedlaethol yn cynnwys yr holl staff sy’n
gweithio o fewn yr awdurdodau perthnasol. Mae gofyn i'r awdurdodau perthnasol
ddarparu hyfforddiant sy’n cwrdd &’r deilliannau dysgu canlynol. Bydd staff yn:

e deall beth yw trais yn erbyn menywod, cam-drin domestig a thrais rhywiol;

e adnabod arwyddion trais yn erbyn menywod, cam-drin domestig a thrais
rhywiol; ac yn

e deall eu rdl yn trechu trais yn erbyn menywod, cam-drin domestig a thrais
rhywiol.

Mae’r rhan fwyaf o’r awdurdodau perthnasol yn cwrdd a’r gofyniad hwn drwy gynnig
y ddarpariaeth e-ddysgu a gynlluniwyd gan Lywodraeth Cymru i'w staff. Yn 2017-
2018 cafwyd gwaith i hyrwyddo’r defnydd o’r rhaglen e-ddysgu; roedd hyn yn
cynnwys adolygiad ieithyddol o’r rhaglen, adborth unigol i bob awdurdod a gwaith
cymorth yn lleol.

Cafwyd cynnydd sylweddol yn yr hyfforddiant grivp 1 yr ymgymerwyd ag ef yn ystod
2017-2018. Cwblhaodd tua 102,000 o weithwyr yr hyfforddiant yn 2017-2018, o'i
gymharu a 25,000 rhwng 2015 a 2017.

Cyn cwblhau’r e-ddysgu, roedd 51% o ddysgwyr yn cytuno’n gryf eu bod yn gwybod
beth oedd trais yn erbyn menywod, cam-drin domestig a thrais rhywiol. Cododd hyn i
79% wedi iddynt gwblhau’r rhaglen.

Roedd 56% o ddysgwyr yn cytuno neu’n cytuno’n gryf eu bod yn teimlo’'n hyderus y
gallent adnabod arwyddion trais yn erbyn menywod, cam-drin domestig a thrais
rhywiol cyn iddynt ddechrau’r e-ddysgu. Cododd hyn i 96% wedi iddynt gwblhau’r
rhaglen.

Cyn iddynt wneud yr e-ddysgu, roedd llai na chwarter y rhai fu'n cymryd rhan yn
hyderus y gallent gyfeirio ffrindiau a theulu at gymorth. Cododd hyn i 64% wedi
iddynt gwblhau’r cwrs.

Mae’r e-ddysgu wedi cael ei ddefnyddio ledled gwasanaeth cyhoeddus Cymru ac
mae ar gael i unrhyw un sydd eisiau ei ddefnyddio. Hyd yma, mae’r rhai fu'n
ymgymryd &’r e-ddysgu yn cynnwys yr awdurdodau perthnasol, prifysgolion ac
elusennau.

Y camau nesaf



Yn ystod 2018-2019 gwneir gwaith i sicrhau bod yr e-ddysgu ar gael trwy gyfrwng
platfform dysgu digidol Hwb er mwyn ei wneud yn fwy hygyrch i’r rheini sy’n gweithio
ym myd addysg.

Bydd Llywodraeth Cymru yn parhau i weithio &’r sefydliadau hynny nad ydynt, hyd
yma, wedi hyfforddi pob aelod o staff hyd at lefel gofynion grivp 1 er mwyn gwella
hygyrchedd a mynd i’r afael ag unrhyw broblemau technegol sy’n dal i fodoli.

Yn ystod 2019 — 2020 bydd gwaith yn cychwyn i ddiweddaru’r e-ddysgu.

Amcan 6: Rhoi mynediad cyfartal i ddioddefwyr at wasanaethau ledled Cymru,
a’r rheini’n wasanaethau o ansawdd uchel y darperir adnoddau priodol ar eu
cyfer, sy’n seiliedig ar gryfderau, sy’n cael eu harwain gan anghenion ac sy’n
ymatebol i rywedd.

Er na ellir cyflawni’r amcan hwn heb gyllid ar y cyd ar gyfer gwasanaethau trais yn
erbyn menywod, cam-drin domestig a thrais rhywiol gan lawer o gyllidwyr, mae
portffolio Trais yn erbyn Menywod, Cam-drin Domestig a Thrais Rhywiol LIywodraeth
Cymru yn rhoi cyllid sylweddol. Ym mis Ebrill 2017, dyfarnwyd grant refeniw Trais yn
erbyn Menywod, Cam-drin Domestig a Thrais Rhywiol o £4.5 miliwn i awdurdodau
lleol a chyrff arbenigol trydydd sector i gefnogi gwaith sy’n gysylltiedig & Deddf Trais
yn erbyn Menywod, Cam-drin Domestig a Thrais Rhywiol (Cymru) 2015.

Ym mis Rhagfyr 2017 cyflwynwyd cynlluniau rhanbarthol oedd yn amlinellu’r
strwythurau rhanbarthol er mwyn gallu cyflwyno trefniadau cyllido rhanbarthol Trais
yn erbyn Menywod, Cam-drin Domestig a Thrais Rhywiol o 1 Ebrill 2018.

Ym mis Mawrth 2018 cyhoeddwyd canllawiau drafft ar gyfer comisiynu
gwasanaethau trais yn erbyn menywod, cam-drin domestig a thrais rhywiol yn
rhanbarthol yng Nghymru er mwyn ymgynghori arnynt. Nod y canllawiau hyn yw
hyrwyddo comisiynu cydweithredol o ansawdd uchel sy’n darparu gwasanaethau
mwy cyson ac effeithiol i atal trais yn erbyn menywod, cam-drin domestig a thrais
rhywiol ac i amddiffyn a chefnogi dioddefwyr ledled Cymru.

Pwyslais ar y canllawiau comisiynu

Ymrwymodd Llywodraeth Cymru yn y Strategaeth Genedlaethol ar Drais yn erbyn
Menywod, Cam-drin Domestig a Thrais Rhywiol 2016-2021 i gynorthwyo
awdurdodau lleol i ddarparu gwasanaethau ar sail yr angen yn lleol ac yn
rhanbarthol. Ymrwymodd Llywodraeth Cymru hefyd i ddull rhanbarthol a
chydweithredol o ddarparu cyllid Trais yn erbyn Menywod, Cam-drin Domestig a
Thrais Rhywiol i awdurdodau lleol er mwyn sicrhau mwy o ffocws ar ddarparu
gwasanaethau effeithiol, a mynediad i’r gwasanaethau hynny, gan sicrhau gwell
gwerth am arian yr un pryd.



Gwnaed gwaith gyda grwp gorchwyl a gorffen o randdeiliaid i ddatblygu canllawiau
statudol ar gomisiynu gwasanaethau trais yn erbyn menywod, cam-drin domestig a
thrais rhywiol a fydd yn cwrdd &'r ymrwymiadau hyn. Roedd aelodaeth y grivp yn
cynnwys awdurdodau lleol, cynrychiolwyr iechyd, Comisiynwyr Heddlu a Throseddu
a gwasanaethau arbenigol o bob rhan o’r sbectrwm Trais yn erbyn Menywod, Cam-
drin Domestig a Thrais Rhywiol.

Cafodd y canllawiau drafft eu hysgrifennu i ategu Pecyn Cymorth Comisiynu
Sefydliad Lloyds a Chanllawiau ar gyfer Strategaethau Lleol Llywodraeth Cymru sy’'n
bodoli eisoes, ac maent yn amlinellu’r prosesau ar gyfer comisiynu gwasanaethau
cymorth cenedlaethol nad ydynt, o reidrwydd, yn cyd-fynd &’r modelau comisiynu
arferol.

Y camau nesaf

Rhoddir ystyriaeth bellach i’r canllawiau comisiynu drafft, ar sail adborth a gafwyd yn
ystod yr ymgynghoriad. Bydd Llywodraeth Cymru yn parhau i gynorthwyo
gwasanaethau cyhoeddus i gomisiynu gwasanaethau er mwyn sicrhau parhad a
chynaliadwyedd gwasanaethau i ddioddefwyr a goroeswyr trais yn erbyn menywod,
cam-drin domestig a thrais rhywiol.

Dyletswyddau dan y Ddeddf Trais yn erbyn Menywod, Cam-drin Domestig a
Thrais Rhywiol

Ym mis lonawr 2018, dan Adran 20 Deddf Trais yn erbyn Menywod, Cam-drin
Domestig a Thrais Rhywiol (Cymru) 2015, penodwyd Yasmin Khan a Nazir Afzal yn
Gynghorwyr Cenedlaethol newydd ar Drais yn erbyn Menywod, Trais ar sail
Rhywedd, Cam-drin Domestig a Thrais Rhywiol, yn dilyn ymadawiad y Cynghorydd
Cenedlaethol cyntaf, Rhian Bowen-Davies.

Ym mis Mawrth 2018, dan adran 5 Deddf Trais yn erbyn Menywod, Cam-drin
Domestig a Thrais Rhywiol (Cymru) 2015, cyhoeddwyd y Canllawiau ar gyfer
Strategaethau Lleol Trais yn erbyn Menywod, Cam-drin Domestig a Thrais Rhywiol
ar gyfer awdurdodau lleol a byrddau iechyd lleol.



Ymchwil a data newydd a fydd yn effeithio ar waith llunio polisi ar drais yn
erbyn menywod, cam-drin domestig a thrais rhywiol yng Nghymru.

